
R  E P U  B  L  I  K  A    E    S  H  Q  I  P  Ë  R  I  S  Ë
    KËSHILLI BASHKIAK TIRANË

V E N D I M 


Nr. 41, datë 29.03.2018


PËR NJË SHTESË DHE DISA NDRYSHIME NË VENDIMIN E KËSHILLIT BASHKIAK TË TIRANËS NR.132, DATË 21.12.2017, “PËR MIRATIMIN E PROGRAMIT BUXHETOR AFATMESËM 2018-2020 DHE DETAJIMIN E BUXHETIT TË BASHKISË SË TIRANËS PËR VITIN 2018”
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c” nenit 41, pika 1, neni 54, shkronja “dh”, nenit 55, pikat 3 dhe 6 të ligjit nr. 139/2015 “Për vetëqeverisjen vendore", ligjit nr. 68/2017 “Për financat e vetëqeverisjes vendore”, ligjit nr. 109/2017 “Për Buxhetin e vitit 2018”; udhëzimit të Ministrit të Financave nr. 2, datë 06.02.2012 për “Procedurat standarde të zbatimit të buxhetit”(i ndryshuar);  udhëzimit plotësues nr. 2 datë 19.01.2018 të Ministrit të Financave “Për zbatimin e buxhetit të vitit 2018”; Vendimit nr. 132 datë 21.12.2017 “Për miratimin e Programit Buxhetor Afatmesëm 2018-2020 dhe detajimin e buxhetit të Bashkisë së Tiranës për vitin 2018”, me propozim të Kryetarit të Bashkisë Tiranë, Këshilli Bashkiak,
V E N D O S I:

Në vendimin nr.132, datë 21.12.2017 të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë së Tiranës për vitin 2018”, bëhen këto shtesa e ndryshime:
1. Në nënpikën 1.1 të pikës 1, miratohet një shtesë në shumën 2,462,421,325 lekë (dy miliard e katërqindegjashtëdhjeteedy mijë e katërqindmijëenjëzet e një e treqind e njëzepesë) lekë, të përbërë nga: 

a. Fondet e mbartura nga të ardhurat e Bashkisë për vitin 2017, në shumën 1,969,347,034 (një miliard e nëntëqindmijë e gjashtëdhjetë e nëntë mijë e treqinddyzeteshtatë e tridhjetë e katër)  lekë.
b. Shtesa e fondit të mbartur nga viti 2017 nga transferta e pakushtëzuar në shumën 493,074,291 (katërqindenëntëdhjetëetre e shtatëdhjetëekatër e dyqindenëntëdhjetëenjë) lekë.
2. Të miratojë detajimin e fondeve të trashëguara nga viti 2017 në zbatim të pikës nr.1, sipas pasqyrës nr.1, pjesë përbërëse e këtij vendimi.
3. Të miratojë detajimin e fondeve të trashëguara nga transferta specifike e vitit 2017 si një shtesë në pikën 1.3 të vendimit të Këshillit Bashkiak të Tiranës nr.132, datë 21.12.2017, “Për miratimin e programit buxhetor afatmesëm 2018-2020 dhe detajimin e buxhetit të Bashkisë së Tiranës për vitin 2018”, sipas akt-rakordimeve me Degën e Thesarit të Tiranës në shumën 191,304,796 lekë (njëqindenëntëdhjetë e treqindekatër e shtatëqindenëntëdhjetë e gjashtë), sipas pasqyrës nr.2 dhe 2.1, pjesë përbërëse e këtij vendimi.
4. Të miratojë rishpërndarjen e fondeve ndërmjet programeve të Shërbimeve Publike Vendore, Programit të Menaxhimit të Rrugëve dhe Transportit Publik, Programit të Arsimit Paraunivesrsitar dhe Edukimit, Programit të Kujdesit Social dhe Solidaritetit, Programit të Kujdesit Social dhe Solidaritetit, Programit të Rinisë dhe Sportit, Programit Planifikim, Menaxhim, Administrimit, Programit të Strehim Planifikim Territorit, Programit të Kulturës dhe Turizmit, Programit të Zhvillimit Ekonomik Vendor, Zhvillimi Rural, Bujqësor dhe Pyje, Programit të Kulturës dhe Turizmit dhe Programit të Sigurisë Publike sipas pasqyrave nr.3, 5, 6, 7, 9 pjesë përbërëse e këtij vendimi.
5. Të miratojë detajimet e fondeve në programet e Shërbimeve Publike Vendore Programin e Zhvillimit Ekonomik Vendor, Zhvillimit Rural Bujqësor dhe Pyje dhe Programin e Strehim Planifikim Territorit  sipas pasqyrave nr. 4 dhe 8, pjesë përbërëse e këtij vendimi.
6. Ngarkohet Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Drejtoria e Përgjithshme e Burimeve Njerëzore, Drejtoria e Përgjithshme e Promovimit të Qytetit, Drejtoria e Përgjithshme e Projekteve Strategjike, Drejtoria e Përgjithshme e Zhvillimit Ekonomik, Drejtoria e Përgjithshme e Komunikimit dhe Marrëdhënieve me Publikun, Drejtoria e Objekteve në Bashkëpronësi, Administrimit të NJA dhe Emergjencave Civile, Drejtoria e Sistemeve të Informimit dhe IT-së dhe Institucionet në varësi të Bashkisë së Tiranës për ndjekjen dhe zbatimin e këtij vendimi. 
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë dhe i shtrin efektet financiare nga data 1 janar 2018.

